
Ey dûd-ı âh çerh-i berîne bir ebr ol

Eyyâmı tîre kıl felege şu'le-güster ol

Ey dil sürûr vakti degildir mükedder ol

Âmâde-i sihâm-ı kazâ-yı mukadder ol

Iyd erdi geldi mektebe gitmek zamanları

Tertîbe şimdi başlayalım biz yalanları

Yâ rab nedir bu mihnet-i dûr u dırâz-ı baht

Kıldı bizi esîr-i gam-ı can-güdâz-ı saht

Makhûr olup felek yere geçsin bu heft taht

Urduk semend-i tîz-rev-i iftirâka raht

Iyd erdi geldi mektebe gitmek zamanları

Tertîbe şimdi başlayalım biz yalanları

*Ekrem* dehân-ı mîr-Alîden bu şeb hele

Yaptık bu nev neşîdeyi hâme alıp ele

Ma'nâsı özge neş'e-i hırmân verir dile

Gâhî okursa ger dem-i hall-i mu 'âdele

Iyd erdi geldi mektebe gitmek zamanları

Tertîbe şimdi başlayalım biz yalanları

